
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртан мераяс йылысь
«Коми Республикаын «Войтырлӧн сьӧмкуд» проект йылысь» Коми Республикаса Юралысьлысь 2016 во ода-кора тӧлысь 13 лунся 66 №-а Индӧд олӧмӧ пӧртӧм могысь Коми Республикаса Веськӧдлан котыр шуис:
1. Индыны 2016 во да водзӧ мунысь вояс вылӧ «Войтырлӧн сьӧмкуд» проект олӧмӧ пӧртан этапъяс тайӧ шуӧм дорӧ 1 №-а содтӧд серти.
2. Вынсьӧдны Войтырлӧн проектъяслысь муртӧсъяслы, кутшӧмъясӧс индӧны «Войтырлӧн сьӧмкуд» проект дорӧ, лӧсялӧмсӧ индӧм кузя удж котыртан пӧрадок тайӧ шуӧм дорӧ 2 №-а содтӧд серти.

3. Коми Республикаса олӧмӧ пӧртысь власьт органъяслы, кодъяс сетӧны меставывса сьӧмкудъяслы Коми Республикаса канму уджтасъяс олӧмӧ пӧртӧм серти ичӧт проектъяс олӧмӧ пӧртӧм вылӧ субсидияяс, 2016 вося вӧльгым тӧлысь 1 лунӧдз пыртны вежсьӧмъяс Коми Республикаса лӧсялана канму уджтасъясӧ положениеяс тӧд вылын кутӧмӧн, кутшӧмъясӧс урчитӧма тайӧ шуӧмӧн, Коми Республикаса республиканскӧй сьӧмкудйысь меставывса сьӧмкудъяслы войтырлысь проектъяс олӧмӧ пӧртӧм кузя рӧскод ӧтув сьӧмӧн могмӧдӧм вылӧ субсидияяс сетан правилӧяс урчитӧмсӧ арталӧмӧн.

4. Коми Республикаса Юралысьлӧн Администрациялы юӧртны олысьяслы «Войтырлӧн сьӧмкуд» проект йылысь йӧзӧс юӧртан средствояс да «Ӧтуввез» юӧртан да телекоммуникационнӧй везйын официальнӧй сайт пыр.

5. Вӧзйыны Коми Республикаын меставывса асвеськӧдлан органъяслы участвуйтны «Войтырлӧн сьӧмкуд» проектын тайӧ шуӧмлӧн 1 пунктын индӧм этапъяс тӧд вылын кутӧмӧн да юӧртны олысьяслы индӧм проект йылысь «Ӧтуввез» юӧртан да телекоммуникационнӧй везйын муниципальнӧй юкӧнъяслӧн официальнӧй сайтъяс пыр.

6. Тайӧ шуӧмсӧ збыльмӧдӧм бӧрся видзӧдны Коми Республикаса Юралысьлӧн Администрациялы.

7. Тайӧ шуӧмыс вынсялӧ сійӧс примитан лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь




      Л. Максимова

Сыктывкар 

2016 вося ода-кора тӧлысь 20 лун

252 №

ВЫНСЬӦДӦМА

Коми Республикаса Веськӧдлан котырлӧн

2016 во ода-кора тӧлысь 20 лунся 252 №-а шуӧмӧн

(1 №-а содтӧд)

2016 во да водзӧ мунысь вояс вылӧ

«Войтырлӧн сьӧмкуд» проект збыльмӧдан
ЭТАПЪЯС
«Войтырлӧн сьӧмкуд» проект пӧртӧны олӧмӧ Коми Республика мутасын 5 этапӧн: 
І этап – моз тӧлысь 20 лунӧдз индыны да нуӧдны муниципальнӧй юкӧнъясын гражданалысь чукӧртчылӧмъяс, кар кытшъясса, муниципальнӧй районъясса муниципальнӧй юкӧнъясын (наӧ пырысь овмӧдчӧминъяс тӧд вылын кутӧмӧн) дасьтыны гражданалӧн чукӧртчылӧмъяслысь ӧтувтӧм кывкӧрталан документъяс да кырымпасъяслысь реестръяс, кутшӧмъяс эскӧдӧны войтырлӧн проектлысь йӧзлы тӧдчанлун, медым лӧсялана муниципальнӧй юкӧнса олысьяс донъялісны проектъяс, кутшӧмъясӧс вӧзйӧны пӧртны олӧмӧ меставывса асвеськӧдлан органъяс;

ІІ этап – моз тӧлысь 25 лунӧдз видлавны да вынсьӧдны кар кытшъясса, муниципальнӧй районъясса (наӧ пырысь овмӧдчӧминъяс тӧд вылын кутӧмӧн) меставывса асвеськӧдлан органъясӧн войтырлысь вынсьӧдӧм проектъяс лыддьӧг;

ІІІ этап – кӧч тӧлысь 1 лунӧдз кар кытшъясса, муниципальнӧй районъясса меставывса асвеськӧдлан органъяс дасьтӧны войтырлысь проектъяс бӧрйӧмын участвуйтӧм вылӧ заявкаяс;

ІV этап – рака тӧлысь 30 лунӧдз Коми Республикаса Юралысьлӧн  Администрация бӧрйӧ войтырлысь проектъяссӧ, кутшӧмъяс лӧсялӧны муртӧсъяслы, кутшӧмъясӧс индӧны «Войтырлӧн сьӧмкуд» проект дорӧ, пӧрадокын, мый вынсьӧдӧма Коми Республикаса Веськӧдлан котырлӧн 2016 во ода-кора тӧлысь 20 лунся 252 №-а шуӧм дорӧ 2 №-а содтӧдӧн;

V этап – йирым тӧлысь 1 лунӧдз кар кытшъясса, муниципальнӧй районъясса меставывса асвеськӧдлан органъяс пӧртӧны олӧмӧ войтырлысь бӧрйӧм прӧйдитӧм проектъяс лӧсялана муниципальнӧй юкӧнса гражданакӧд ӧтув.
ВЫНСЬӦДӦМА

Коми Республикаса Веськӧдлан котырлӧн

2016 во ода-кора тӧлысь 20 лунся 252 №-а шуӧмӧн

(2 №-а содтӧд)
Войтырлӧн проектъяслысь муртӧсъяслы, кутшӧмъясӧс индӧны «Войтырлӧн сьӧмкуд» проект дорӧ, лӧсялӧмсӧ индӧм кузя удж котыртан 
ПӦРАДОК
1. Тайӧ Пӧрадокыс ладмӧдӧ войтырлӧн проектъяслысь «Войтырлӧн сьӧмкуд» проект дорӧ индан муртӧсъяслы лӧсялӧмсӧ индӧм кузя удж котыртан пӧрадок. 


Тайӧ Пӧрадокын войтырлӧн проект улын гӧгӧрвоӧны проект, кутшӧмӧс вӧзйӧны пӧртны олӧмӧ Коми Республикаын меставывса асвеськӧдлан органъяслы (водзӧ – меставывса асвеськӧдлан органъяс), кутшӧмӧс лӧсьӧдӧма лӧсялана муниципальнӧй юкӧнса олысьяслысь вӧзйӧмъяс тӧд вылын кутӧмӧн (водзӧ – войтырлӧн проект). 
2. войтырлӧн проектъяс пӧртӧны олӧмӧ татшӧм нырвизьяс серти:

а) ичӧт да шӧр предпринимательство юкӧнын – пӧртны олӧмӧ войтырлысь проектъяс, кутшӧмъясӧс веськӧдӧма йӧзлы тӧдчана юалӧмъяс, а сідзжӧ лӧсялана муниципальнӧй юкӧнлӧн мутасын олысь йӧзлысь олӧм могмӧдан юалӧмъяс решитӧм вылӧ;

б) культура юкӧнын – пӧртны олӧмӧ мутасъяс бурмӧдӧм кузя, муниципальнӧй культура учреждениеяслысь зданиеяс дзоньталӧм кузя, оборудование, концертнӧй паськӧм, инвентар ньӧбӧм кузя войтырлысь проектъяс;

в) туйвывса удж нуӧдан юкӧнын – пӧртны олӧмӧ меставывса тӧдчанлуна ӧтув вӧдитчан автомашина туйяс дзоньталӧм серти войтырлысь проектъяс, кутшӧмъяс серти уджъяслысь классификациясӧ вынсьӧдӧма «Автомашина туйяс капитальнӧя дзоньталан, дзоньталан да видзан уджъяслысь классификация вынсьӧдӧм йылысь» Россия Федерацияса транспорт министерстволӧн 2012 во вӧльгым тӧлысь 16 лунся 402 №-а тшӧктӧдӧн;

г) вынйӧр сӧвмӧдан да спорт юкӧнын – пӧртны олӧмӧ плоскостнӧй спорт стрӧйбаяс, та лыдын керкагӧгӧрса спорт площадкаяс капитальнӧя дзоньталан, дзоньталӧм серти да спорт оборудование да спорт площадкаяс ньӧбӧм серти войтырлысь проектъяс;

д) олысьясӧс уджӧн могмӧдан юкӧнын – пӧртны олӧмӧ мутасъяс бурмӧдӧм серти муниципальнӧй тӧдчанлуна да объектъяс дзоньталӧм серти войтырлысь проектъяс уджтӧмалысь гражданалӧн участвуйтӧмӧн;

е) бурмӧдан юкӧнын.

3. Коми Республикаса Юралысьлӧн Администрация (водзӧ – Администрация) лоӧ Коми Республикаса олӧмӧ пӧртысь власьт органӧн, коді урчитӧ войтырлӧн проектъяслысь муртӧсъяслы лӧсялӧмсӧ, кутшӧмъясӧс индӧны «Войтырлӧн сьӧмкуд» проект дорӧ. Войтыр проектъяслысь муртӧсъяслы лӧсялӧмсӧ урчитӧны бӧрйӧм нуӧдӧмӧн. 
4. Администрация примитӧ бӧрйӧм нуӧдӧм йылысь помшуӧм да йӧзӧдӧ юӧрсӧ «Ӧтуввез» юӧртан да телекоммуникационнӧй везйын Администрациялӧн официальнӧй сайт вылын заявкаяс сетан кадколаст помасян лунӧдз 15 календарнӧй лунысь оз сёрджык.

5. Бӧрйӧм йылысь юӧрӧ колӧ пыртны шыӧдчысьяс дорӧ корӧмъяс, документъяс лыддьӧг, кутшӧмъяс колӧны бӧрйӧмын участвуйтӧм вылӧ, заявкаяс примитны заводитан да помалан кадпас, найӧс примитан места да кад, заявка форма, бӧрйӧмын участвуйтӧм вылӧ заявкаяс лӧсьӧдан юалӧмъяс кузя консультацияяс босьтӧм вылӧ йитчан телефон номеръяс.
6. Бӧрйӧмын участвуйтны вермӧны муниципальнӧй районъясса да кар кытшъясса меставывса асвеськӧдлан органъяс (водзӧ - Шыӧдчысьяс).
7. Бӧрйӧмын участвуйтӧм вылӧ Шыӧдчысь кадколастъясӧ, кутшӧмъясӧс индӧма юӧрын, сетӧ Администрацияӧ заявка тайӧ Пӧрадок дорӧ 1 содтӧдын индӧм форма серти.

Заявка дорӧ пуктӧны: 

а) войтырлысь проект опишитӧм (рӧскод смета, лоны вермана сьӧмӧн могмӧдан ӧшмӧсъяс, войтырлысь проект этапъясӧн олӧмӧ пӧртан план быть пуктӧмӧн);

б) урчитӧм пӧрадокын вынсьӧдӧм муниципальнӧй уджтас копия, кутшӧм урчитӧ мероприятиеяс збыльмӧдӧм, кутшӧмъяс лӧсялӧны войтырлӧн проект могъяслы;
в) сьӧмкуд йылысь помшуӧмысь выписка, кутшӧм эскӧдӧ, мый меставывса сьӧмкудйын эм сьӧмкуд ассигнование рӧскод кӧсйысьӧмъяс збыльмӧдӧм вылӧ, кутшӧмъяс йитчӧмаӧсь муниципальнӧй уджтас олӧмӧ пӧртӧмкӧд, мый пасйӧма тайӧ пунктлӧн «б» пунктулын;
г) лӧсялана муниципальнӧй юкӧнса граждана чукӧртчылӧмлӧн кывкӧрталана документ да кырымпасъяс реестр, кутшӧмъяс эскӧдӧны войтырлӧн проектъяслысь йӧзлы тӧдчанлунсӧ;
д) лӧсялана муниципальнӧй юкӧнын меставывса асвеськӧдлан органъясӧн войтырлысь проектъяс видлалан сёрнигижӧд.

Заявкаын да документъясын (водзӧ - заявка) индӧм юӧрлӧн збыльлун вӧсна кывкутӧ Шыӧдчысь.
8. Шыӧдчысь войтырлӧн быд проект вылӧ сетӧ торъя заявка кабала вылын да  электроннӧя.

9. Бӧрйӧмын участвуйтӧм вылӧ заявкасӧ лемалӧны кӧнвертӧ, кутшӧм вылын индӧны «Войтырлысь проектъяс бӧрйӧмын участвуйтӧм вылӧ заявка» кывъяс, да мӧдӧдӧны Администрацияӧ веськыда либӧ пошта связь организация, корреспонденция вайысь мӧд организация пыр.
Администрация заявка воан лунӧ пасйӧ воӧм заявкаяссӧ заявкаяс пасъян журналын, кутшӧмӧс быть колӧ дорвывтны, вурны да эскӧдны печатьӧн. Пасъян гижӧдӧ колӧ пыртны заявкалысь пасъян номер, заявка примитан кадпас да кад.
Заявка сетан кадпасӧн лыддьысьӧ заявкаяс пасъян журналын заявкасӧ пасъян кадпас.

Заявка сетан лунӧ Шыӧдчысьлы сетӧны гижсьӧг Администрацияӧн сійӧс босьтан кадпас да кад индӧмӧн. Сэк, кор заявкасӧ сетӧма пошта связь организация, корреспонденция вайысь мӧд организация пыр, гижсьӧгсӧ Администрацияӧн сійӧс босьтан кадпас да кад индӧмӧн мӧдӧдӧны Шыӧдчысьлы пошта связь организация либӧ корреспонденция вайысь мӧд организация пыр, заявка босьтан лунсянь 2 уджалан лун чӧжӧн инпас серти, кутшӧмӧс индӧма заявкаын.

10. Бӧрйӧмын участвуйтӧм вылӧ заявкасӧ Шыӧдчысь вермӧ бӧр корны заявкаяс примитан кадколаст помасьтӧдз. Бӧр корӧм заявкаясыс оз артавсьыны бӧрйӧмын участвуйтӧм вылӧ сетӧм заявка лыд индігӧн.
11. Заявкаяссӧ, кутшӧмъяс воӧмаӧсь бӧрйӧм нуӧдӧм йылысь юӧрын индӧм кадколаст помасьӧм бӧрын, Администрация бӧр бергӧдӧ Шыӧдчысьлы налӧн воан лунсянь 5 уджалан лун чӧжӧн.
12. Администрация заявка пасъян кадпассянь 5 уджалан лун чӧжӧн котыртӧ воӧм заявкасӧ видлалӧм, сійӧс комплектлун да тайӧ Пӧрадоклӧн 6, 7 пунктъясса корӧмъяслы лӧсялӧм вылӧ прӧверитӧм да сэк, кор сійӧ лӧсялӧ индӧм корӧмъяслы, пыртӧ заявкасӧ заявкаяс лыддьӧгӧ, кутшӧмъясӧс колӧ видлавны Администрацияӧн котыртӧм войтырлысь проектъяс бӧръян ведомствокостса комиссиялӧн чукӧртчылӧм вылын (водзӧ - Комиссия). Заявкаяс лыддьӧг лӧсьӧдӧны заявка примитан кадпас да кад серти.

Сэк, кор воӧм заявка оз лӧсяв тайӧ Пӧрадоклӧн 7 пунктса корӧмъяслы, Администрация заявкасӧ пасъян лунсянь 5 уджалан лун чӧжӧн гижӧмӧн юӧртӧ та йылысь Шыӧдчысьлы инпас серти, кутшӧмӧс индӧма заявкаын. Заявкаяс примитан кадколаст помасьтӧдз Шыӧдчысь вермӧ бырӧдны пасйӧдъяс, кутшӧмъясӧс индӧма уведомлениеын.

Заявкаяс лыддьӧгӧ, кутшӧмъясӧс колӧ видлавны Комиссиялӧн чукӧртчылӧм вылын, заявкасӧ пыртӧмын ӧткажитан помкаясыс сыын, мый:

Шыӧдчысь оз лӧсяв корӧмъяслы, кутшӧмъясӧс индӧма тайӧ Пӧрадоклӧн 6 пунктын; 
абу сетӧма либӧ сетӧма абу став документсӧ, кутшӧмъясӧс пасйӧма тайӧ Пӧрадоклӧн 7 пунктын.
Заявкаяс лыддьӧгӧ, кутшӧмъясӧс колӧ видлавны Комиссиялӧн чукӧртчылӧм вылын, заявкасӧ пыртӧмын подулалӧм ӧткажитӧм заявкаяс примитны помалан кадпассянь 10 уджалан лун чӧжӧн мӧдӧдӧны Шыӧдчысьлы пошта связь организация, корреспонденция вайысь мӧд организация пыр, инпас серти, кутшӧмӧс индӧма заявкаын, либӧ сетӧны сылы киас. Заявкаяс лыддьӧгӧ, кутшӧмъясӧс колӧ видлавны Комиссиялӧн чукӧртчылӧм вылын, заявкасӧ пыртӧмын ӧткажитӧм вермас лоны обжалуйтӧма оланпастэчасӧн урчитӧм пӧрадокын.
13. Администрация заявкаяс примитны помалан урчитӧм кадпассянь 5 уджалан лун чӧжӧн мӧдӧдӧ документъяс, кутшӧмъясӧс индӧма тайӧ Пӧрадоклӧн 7 пунктын, Коми Республикаса олӧмӧ пӧртысь власьт органъясӧ, кодъяс координируйтӧны да ладмӧдӧны уджсӧ нырвизьяс серти, кутшӧмъясӧс индӧма тайӧ Пӧрадоклӧн 2 пунктын (водзӧ – Олӧмӧ пӧртысь власьт орган), медым донъявны войтырлысь проектсӧ муртӧсъяслы лӧсялӧм вылӧ, кутшӧмъясӧс индӧны «Войтырлӧн сьӧмкуд» проект дорӧ, тайӧ Пӧрадок дорӧ 2 содтӧд серти (водзӧ - Отраслевӧй кывкӧртӧд), да лӧсьӧдны колана субсидия мындалысь водзвыв рӧштшӧт. Кывкӧрталана донъялӧмыс артавсьӧ быд муртӧс серти пуктӧм балл мындаӧн.
Олӧмӧ пӧртысь власьт орган тайӧ Пӧрадоклӧн 7 пунктын индӧм документъяс босьтан кадпассянь 5 уджалан лун чӧжӧн оформитӧ Отраслевӧй кывкӧртӧд да мӧдӧдӧ сійӧс тайӧ Пӧрадоклӧн 7 пунктса медводдза да коймӧд абзацъясын индӧм документъяскӧд да колана субсидия мында серти водзвыв дасьтӧм рӧштшӧткӧд тшӧтш Администрацияӧ.

14. Администрация Олӧмӧ пӧртысь власьт органъяссянь Отраслевӧй кывкӧртӧдъяс да войтырлысь став сетӧм проект кузя субсидия мында серти водзвыв рӧштшӧтъяс босьтан кадпассянь 3 уджалан лун чӧжӧн сетӧ заявкаяссӧ, кутшӧмъясӧс пыртӧма заявкаяс лыддьӧгӧ, мыйясӧс колӧ видлавны Комиссиялӧн чукӧртчылӧм вылын, а сідзжӧ Отраслевӧй кывкӧртӧдъяс да войтырлӧн став сетӧм проект кузя субсидия мында серти водзвыв рӧштшӧтъяс Комиссияӧ.
15. Комиссияӧ пырысьясӧс да сылысь уджалан Пӧрадок, та лыдын сыӧн помшуӧм примитӧм, вынсьӧдӧны Администрациялӧн тшӧктӧдӧн да йӧзӧдӧны «Ӧтуввез» юӧртан да телекоммуникационнӧй везйын Администрациялӧн официальнӧй сайт вылын найӧс вынсьӧдан лунсянь 3 уджалан лун чӧжӧн. Комиссиялысь уджсӧ организационно-техническӧя да документационнӧя могмӧдӧ Администрация.
16. Комиссия тайӧ Пӧрадоклӧн 14 пунктын индӧм документъяс воан кадпассянь 5 уджалан лун чӧжӧн видлалӧ найӧс да Олӧмӧ пӧртысь власьт органъясӧн войтырлысь проектъяс донъялӧм да субсидия мында серти водзвыв рӧштшӧт тӧд вылын кутӧмӧн индӧ войтырлӧн проектъяслысь муртӧсъяслы лӧсялӧмсӧ, кутшӧмъясӧс индӧны «Войтырлӧн сьӧмкуд» проект дорӧ, войтырлысь проектъяс бӧрйӧм нуӧдӧмӧн. Бӧрйӧм прӧйдитӧмаясӧн лыддьысьӧны войтырлӧн проектъяс, кутшӧмъяс босьтісны медыджыд балл лыд чинан пӧрадокын. Проектъяслӧн лыд, кутшӧмъяс прӧйдитісны бӧрйӧм бӧрйӧмлӧн быд верктуя нырвизь серти, артавсьӧ Коми Республикаса республиканскӧй сьӧмкуд сьӧм мындаын, кутшӧмъясӧс урчитӧма ӧнія воӧ войтырлысь проектъяс олӧмӧ пӧртӧм вылӧ Коми Республикаса лӧсялана канму уджтасъяс серти.

Кор балл лыдыс ӧткодь, бӧрйӧны войтырлысь проект, кутшӧм серти заявкасӧ вӧлі сетӧма мукӧдсьыс водзджык. Заявка воан кадпас индӧны тайӧ Пӧрадоклӧн 9 пункт серти.

17. Войтырлысь проектъяс бӧрйӧм прӧйдитӧмаясӧн (прӧйдиттӧмъясӧн) лыддьӧм йылысь Комиссиялысь помшуӧм оформитӧны Комиссияса чукӧртчылӧмлӧн сёрнигижӧдӧн. Комиссиялысь сёрнигижӧдсӧ мӧдӧдӧны Шыӧдчысьяслы да Олӧмӧ пӧртысь власьт органъяслы помшуӧм примитан лунсянь 3 уджалан лун чӧжӧн.
18. Олӧмӧ пӧртысь власьт органъяс Комиссиялысь сёрнигижӧд босьтан лунсянь 5 уджалан лун чӧжӧн лӧсьӧдӧны  Коми Республикаса республиканскӧй сьӧмкудйысь меставывса сьӧмкудъяслы войтырлысь бӧрйӧм прӧйдитӧм проектъяс олӧмӧ пӧртӧм вылӧ субсидияяс сетӧм йылысь Коми Республикаса Веськӧдлан котырлысь нормативнӧй инӧда акт балаяс.

19. Администрация йӧзӧдӧ войтырлӧн бӧрйӧм прӧйдитӧм проектъяс йылысь юӧрсӧ Коми Республикаса Веськӧдлан котырлысь лӧсялана нормативнӧй инӧда актъяс примитан лунсянь 3 уджалан лун чӧжӧн «Ӧтуввез» юӧртан да телекоммуникационнӧй везйын Администрациялӧн официальнӧй сайт вылын.

20. Войтырлысь бӧрйӧмын участвуйтӧм вылӧ сетӧм проектъяс серти заявкаяссӧ Шыӧдчысьяслы бӧр оз бергӧдны. 
Войтырлӧн проектъяслысь муртӧсъяслы, кутшӧмъясӧс

 индӧны «Войтырлӧн сьӧмкуд» проект дорӧ,

 лӧсялӧмсӧ индӧм кузя удж котыртан пӧрадок дорӧ
1 СОДТӦД
Форма

(сетӧны Коми Республикаса Юралысьлӧн

 Администрацияӧ)
Войтырлысь проектъяс бӧрйӧмын участвуйтӧм вылӧ
ЗАЯВКА
1. Муниципальнӧй юкӧн ним: _________________________________________
2. Войтырлӧн проект ним да сійӧс дженьыда опишитӧм: __________________ ______________________________________________________________________
3. Мытшӧд опишитӧм, кутшӧмӧс решитӧм вылӧ веськӧдӧма войтырлысь проектсӧ:
__________________________________________________________________
(опишитӧй мытшӧдлысь сюрӧссӧ, сылысь социально-экономическӧй лёкторъяс, решитӧмсӧ нюжӧдны позьтӧм тшупӧд да с.в.)
4. Мытшӧд решитӧм кузя мероприятиеяс _______________________________
(опишитӧй,  мый да кутшӧм ногӧн кӧсйӧны вӧчны войтырлӧн проект серти)

5. Виччысяна бӧртасъяс: _____________________________________________
(опишитӧй стӧча, кыдзи вежсяс олӧмыс муниципальнӧй юкӧнын войтырлысь проект

олӧмӧ пӧртӧм бӧрын)

6. Мероприятиеясӧн войтырлысь проект олӧмӧ пӧртӧм серти торъя йӧзӧс шымыртӧм (коді босьтас буртор проектсӧ олӧмӧ пӧтӧмысь):___________________
(опишитӧй олысьяслысь став группа, кодъяс босьтасны буртор войтырлысь проект олӧмӧ пӧртӧмысь; индӧй верстьӧ йӧз, челядь, пенсионер лыд да с.в.)
7. Войтырлысь проект заводитан да помавны кӧсъян кадколаст. Войтырлысь проект олӧмӧ пӧртан виччысяна кадколаст (тӧлысь, лун):______________________

8. Войтырлӧн проект сьӧмкуд (шайтын):_________________________________
Муниципальнӧй юкӧнлӧн администрацияса юралысь (юрнуӧдысь):___________________
                             (кырымпас, Н.В.О.)

Кадпас 20__ вося ___________ «____» лун

Заявкасӧ дор сувтісны муниципальнӧй юкӧнса олысьяс гражданалӧн чукӧртчылӧм вылын: 

Кадпас 20__ вося ___________ «____» лун
Чукӧртчылӧмӧн веськӧдлысь:_______________________________

(кырымпас, Н.В.О.)
Войтырлӧн проектъяслысь муртӧсъяслы, кутшӧмъясӧс

 индӧны «Войтырлӧн сьӧмкуд» проект дорӧ,

 лӧсялӧмсӧ индӧм кузя удж котыртан пӧрадок дорӧ

2 СОДТӦД
«Войтырлӧн сьӧмкуд» проект дорӧ индан муртӧсъяслы 

войтырлӧн проектъяслысь лӧсялӧмсӧ донъялӧм кузя
ОТРАСЛЕВӦЙ КЫВКӦРТӦД
	Муртӧсъяс
	Пуктӧм балл*

	1.Тайӧ пӧрадоклӧн 2 пунктын инлӧм нырвизьяслы войтырлӧн проект лӧсялӧм:

ставнас могмӧдӧ войтырлӧн проектлысь могъяссӧ да лӧсялӧ верктуя нырвизьяслы – 15 балл

могмӧдӧ ыджыдджык юкӧнын – 10 балл

пуктӧм могъяссӧ колӧ тӧдчӧмӧн бурмӧдны – 5 балл

оз могмӧд пуктӧм могъяссӧ – 0 балл

Пуктӧм балл подулалӧм: _______________________________________
	

	2. Войтырлӧн проектлӧн лӧсялана канму уджтаслӧн шӧр могъяслы да  могъяслы лӧсялӧм, мый серти кӧсйӧны сетны Коми Республикаса республиканскӧй сьӧмкудйысь субсидия меставывса сьӧмкудлы войтырлысь проект олӧмӧ пӧртӧм вылӧ:

лӧсялӧ – 20 балл

оз лӧсяв – 0 балл  

Пуктӧм балл подулалӧм: _______________________________________
	

	3. Войтырлысь проект олӧмӧ пӧртӧмлӧн тӧдчанлун да коланлун (донъялӧны ӧтвывтӧмӧн):
	

	3.1. Мытшӧдлӧн тӧдчанлун (ёсьлун):

зэв ыджыд – мытшӧдсӧ колӧ решитны, медым кутны да видзны торъя олысьяслӧн группалысь олӧмсӧ могмӧдан условиеяс - 5 балл 

ыджыд – помшуӧмлӧн абутӧмлун кутас лёка тӧдчыны торъя олысьяс группа олӧмлӧн качество вылын - 3 балл

шӧркодь - торъя олысьяслӧн группа тырвыйӧ паськыда гӧгӧрвоӧ мытшӧдсӧ, сійӧс решитӧм вермас бурмӧдны олӧмлысь качество - 1 балл

Пуктӧм балл подулалӧм: _______________________________________
	

	3.2. Торъя могъяслӧн, кутшӧмъясӧс решитӧм вылӧ веськӧдӧма войтырлысь проектсӧ, олӧмлы лӧсялӧм:

пуктӧм могъяссӧ позьӧ пӧртны олӧмӧ, найӧ стӧчӧсь, налӧн эм выльтор – 10 балл

пуктӧм могъяссӧ позьӧ пӧртны олӧмӧ, найӧ стӧчӧсь, лоӧны быдлунъяӧсь – 5 балл

пуктӧм могъясыс стӧчӧсь, но олӧмлы оз лӧсявны – 0 балл

Пуктӧм балл подулалӧм: _______________________________________
	

	3.3. Войтырлӧн проектлӧн шӧр могъяслы да могъяслы, кутшӧмъясӧс решитӧм вылӧ веськӧдӧма войтырлысь проектсӧ мероприятиеяслӧн лӧсялӧм:

проектлӧн мероприятиеяс лӧсялӧны шӧр могъяслы да могъяслы – 5 балл

проектлӧн мероприятиеяс оз тырвыйӧ лӧсявны шӧр могъяслы да могъяслы – 1 балл

проектлӧн мероприятиеяс оз лӧсявны шӧр могъяслы да могъяслы – 0 балл

Пуктӧм балл подулалӧм: _______________________________________
	

	4. войтырлӧн проектлӧн зумыдлун:

войтырлӧн проект петкӧдлӧ дыр кад вылӧ сӧвмӧм, оз ло ӧтчыдысь вылӧ – 5 балл

войтырлӧн проект вермӧ сӧвмыны дыр кад вылӧ – 3 балл

войтыр проектлӧн дыр кад вылӧ сӧвмӧмыс гӧгӧрвотӧм – 1 балл

войтырлӧн проект оз петкӧдлы дыр кад вылӧ сӧвмӧм, лоӧ ӧтчыдысь вылӧ – 0 балл

Пуктӧм балл подулалӧм: _______________________________________
	

	5. Войтырлысь проект олӧмӧ пӧртӧмысь социальнӧй окталун (донъялӧны ӧтвывтӧмӧн):
	

	5.1. Мытшӧд решитӧмын войтырлӧн проектлысь йӧзлы тӧдчанлунсӧ гражданаӧн бура гӧгӧрвоӧмлӧн да сы дор сувтан тшупӧд (граждана чукӧртчылӧмлӧн кывкӧрталан документ да проект дор сувтысьяслысь чукӧртӧм кырымпасъяс лыд серти):

90%-ысь унджык - 10 балл;

80%-сянь 89,9%-ӧдз - 9 балл;

75%-сянь 79,9%-ӧдз - 8 балл;

70%-сянь 74,9%-ӧдз - 7 балл;

60%-сянь  69,9%-ӧдз - 6 балл;

50%-сянь 59,9%-ӧдз - 5 балл;

40%-сянь  49,9%-ӧдз - 4 балл;

30%-сянь 39,9%-ӧдз - 3 балл;

20%-сянь 29,9%-ӧдз - 2 балл;

торъя группалӧн ӧтувъя лыдысь 19,9%-ӧдз - 1 балл

Пуктӧм балл подулалӧм: _______________________________________
	

	5.2. Мероприятиеясӧн войтырлысь проект олӧмӧ пӧртӧм серти торъя йӧзӧс шымыртӧм:

1000 мортысь унджык - 5 балл;

500 мортсянь 1000 мортӧдз - 4 балл;

200 мортсянь 500 мортӧдз - 3 балл;

100 мортсянь 200 мортӧдз - 2 балл;

100 мортӧдз - 1 балл

Пуктӧм балл подулалӧм: _______________________________________
	

	6. Войтырлысь проект олӧмӧ пӧртӧм вылӧ рӧскодлӧн олӧмлы лӧсялӧм да подулалӧм:
войтырлысь проект олӧмӧ пӧртӧм вылӧ планируйтан рӧскод сметасӧ лӧсьӧдӧма тырвыйӧ, рӧскод нырвизьяс серти; рӧштшӧтъяслӧн торъя нырвизьяс серти подулалӧма лӧсялана рӧштшӧтъясӧн; планируйтӧм рӧскодыс олӧмлы лӧсялана – 10 балл;

войтырлысь проект олӧмӧ пӧртӧм вылӧ планируйтан рӧскод сметасӧ лӧсьӧдӧма тырвыйӧ  рӧскод нырвизьяс серти, но торъя нырвизьяс серти лӧсялана рӧштшӧтъяссӧ абу подулалӧма; планируйтӧм рӧскодыс олӧмлы лӧсялана – 5 балл;

войтырлысь проект олӧмӧ пӧртӧм вылӧ планируйтан рӧскод сметасӧ лӧсьӧдӧма абу тырвыйӧ, да/либӧ войтырлысь проект олӧмӧ пӧртӧм вылӧ планируйтан рӧскод сметасӧ абу сетӧма, рӧскод нырвизьяс серти; абу подулалӧма рӧскодлӧн торъя нырвизьяс серти лӧсялана рӧштшӧтъясӧн; планируйтӧм рӧскодыс олӧмлы оз лӧсяв – 0 балл
Пуктӧм балл подулалӧм: _______________________________________

Войтырлысь проект кывкӧрталан донъялӧм 

____________________________________________________________________________

____________________________________________________________________________

____________________________________________________________________________

    Олӧмӧ пӧртысь власьт органса юрнуӧдысь:_____________________________________
(кырымпас, Н.В.О.)
   Кадпас 20__ вося ___________ «____» лун
*Олӧмӧ пӧртысь власьт орган балл пуктігӧн индӧ Отраслевӧй кывкӧртӧдын быд муртӧс серти пуктӧм балл донъялӧм серти подулалӧм.
Кожевина 19228 пас

